Metal birləşmələri qrupu,oksidləsdiricilər,spirtlər və aldehidlər,turşular və qələvilər qrupundan olan antiseptiklər,neft emalı məhsulları,mineral yağlar sintetik balzamlar,tərkibində kükürd olan  maddələrin tibbdə istifadəsi
 
1.Detergentlər qrupu	
Serigel,Rokkal,Deqmesid, Yaşıl sabun,Sabunlu spirt
2. Biquanidlər qrupu
Xlorheksidin
3.Nitrofuran törəmələri
Furasilin, Furaplast, Lifuzol,	Klefurin
4. Fenol və onun törəmələri qrupu
Təmiz fenol,Re zor sin,Ferezol, Trikrezol
5. Boyalar qrupu
Metilen abısı, Brilliant yaşılı, Etakridin laktat (Rivanol)
6. Halogenlər qrupu
Xloramin B, Pantosid, Yodun spirtli məhlulu, Lüqol məhlulu, Yodoform,
Yodinol,	Yodonat
7. Metal birləşmələri qrupu
Gümüş nitrat(Lyapis), Protarqol, Kollarqol, Civə mono xlorid, Civə dixlorid, Sarı civə oksidi, Boz civə məlhəmi, Mis sulfat, Sink sulfat, Sink oksid, Sadə qurğuşun plastrı, Mürəkkəb qurğuşun plastrı
8. Oksidləşdiriciter qrupu
Hidrogen peroksid,Kalium  permanqanat,Hidroperit
9. Aldehidlər və spirtlər qrupu
Formaldehid məhlulu, Lizoform, Heksametilentetramin (Urotropin), Etil spirti (Etanol)
10. Turşular və qələvilər
Bor turşusu,Salisil turşusu,Benzoy turşusu, Ammonyakın 10%-li məhlulu
(naşatır spirti)
11. Neft emalı məhsulları, mineral yağlar, sintetik balzamlar, tərkibində kükürd olan preparatlar və qətranlar qrupu
Ağcaqayın qətranı, İxtiol, Rafinəolunmuş naftalan yağı, Çökdürülmüş kükürd, Təmizlənmiş kükürd
12. Təbii mənşəli preparatlar
Natrium usninat, Evkalimin, Arenarin, Gülümbahar çiçəkləri (dəmləmə, tinktura, məlhəm), Yapon saforası tinkturası

	Metal duzlan qrupundan olan antiseptiklərin təsir mexanizmindəki fərqləndirici cəhət, mikrobəleyhinə təsirlərinin, aşağı qatdıqda, mikroor- qanizmlərin tərkibinə daxil olan ferment sistemlərinin sulfhidril (-SH) qrupunu blokada etmələrilə əlaqədar olmasıdır. Yüksək qatdıqda isə, onların təsir spektrində büzüşdürücü, qıcıqlandırıcı, yandıncı (nekrozlaşdırıcı) və s. kimi təsir effektləri ön plana keçir. Bu preparatlar yerli təsirdə zülalların denaturasiyasım törədir, əmələ gələn albuminatları sərtləşdirir. Preparat dərinin nisbətən dərin qatlarına keçibsə, bu zaman həmin nahiyədə qoruyucu örtük əmələ gətirir, müvafiq toxuma sahəsi sərtləşir və iltihabi proses azalır. Hərgah istifadə olunan maddə toxumanın daha dərin qatlarına keçmişdirsə, bu zaman müvafiq hüceyrə və sinir uclarının daha kəskin qıcıqlanması, ağır hallarda isə, hətta, yandırıcı təsir meydana çıxa bdər. Metal duzları qrupunun qeyd etdiyimiz ümumi təsir effektlərilə yanaşı, hər preparatın fərdi və fərqli təsir xüsusiyyəti də vardır. Məsələn, qurğuşun preparatlarına, əsasən, büzüşdürücü, civə preparatlanna isə, yandıncı təsir xasdır. Civə preparatları, həmçinin, yüksək toksiki maddələr hesab olunur. Onlar təsadüf nəticəsində və ya bilərəkdən (özünəqəsd məqsədilə) daxilə qəbul edilərsə, bu zaman qusma, diareya, stomatit, xoralı kolit, "Süleymani böyrəyi" və baş beyin əlamətlərilə müşahidə olunan kəskin zəhərlənmə meydana çıxır. Civə preparatlarının aktiv antidotu unitioldur. Onun tərkibində 2 aktiv -SH qrupu vardır. Civə ilə kəskin zəhərlənmələr zamam unitiolun daxilə təyini fonunda (civə ilə birləşərək onun sorulmasının qarşısını alır) kompleks müalicə tədbirləri həyata keçirilməlidir: xəstələrə aktivləşdirilmiş kömür, süd, yumurta zülalı, işlədici maddələr, unitiol məhlulu ilə sifon imalələri təyin edilməlidir. Ağır hallarda sürətləndirilmiş diurez, hemodializ, peritoneal dializ kimi detoksikasiya tədbirləri həyata keçirilməlidir. Dializ tədbirləri mütləq unitiol və tetasin-kalsiumun (CaNa2EDTA) venadaxili inyeksiyası fonunda aparılmalıdır. Paralel olaraq, simptomatik terapiya tətbiq edilməlidir {civə ilə xroniki zəhərlənmə (buna mercuralizm də deyilir; yunanca "mercurius"- "civə" deməkdir) zamam stomatit əlamətləri, qanyaranma və MSS-də pozğunluqlar müşahidə olunur}. Bu sıranın digər nümayəndəsi- gümüş preparatlarında büzüşdürücü, antimikrob və iltihab- əleyhinə təsir xüsusiyyəti vardır. Gümüş preparatlarından, əsasən, oftalmologiya praktikasında istifadə olunur.
Oksidləşdiricilər qrupunun tipik nümayəndəsi hidrogen peroksid və kalium permanqanatdır. Bu preparatlarda antiseptik və dezodorasiyaedici təsir xüsusiyyəti vardır. Onların antiseptik təsirinin meydana çıxmasında əsas rolu oksigenin azad olunması oynayır. Hidrogen peroksid parçalandıqda molekulyar, kalium permanqanat parçalandıqda isə, atomar oksigen ayrılır. Molekulyar oksigendə antimikrob təsir zəifdir. Odur ki, hidrogen peroksidin təsir mexanizmində həlledici faktor molekulyar oksigenin ayrılması (köpük əmələgəlmə) hesabına yaranın mikrobsuzlaşması- mexaniki təmizlənməsidir. Köpük əmələ gətirmə xüsusiyyətinə görə ondan, həmçinin, qansaxlayıcı (kapillyar qan axmalarında) vasitə kimi də istifadə etmək olar. Kalium permanqanatın antimikrob təsirinin meydana çıxmasında isə, əsas rolu atomar oksigen oynayır. Preparat yüksək qatıhqlarda, həmçinin, qıcıqlandırıcı və yandırıcı təsir göstərir. Ondan, əsasən, müvafiq xəstəliklər zamam ağız boşluğunu qarqara etmək, yara nahiyəsi və yamq sahəsini yumaq, habelə, morfin, fosforlu birləşmələr və s. maddələrlə zəhərlənmələr zamanı mədəni yumaq məqsədlə istifadə edilir.
Aldehidlər qrupunun tibbdə ən geniş istifadə olunan nümayəndəsi formaldehiddir. Onda güclü mikrobəleyhinə və dezodorasiyaedici xüsusiyyət vardır. Preparatdan dezinfeksiyaedici maddə kimi, habelə dəri tərləmələrində istifadə olunur. Dəri tərləməsində epidermısi sərtləşdirməklə tər ifrazını azaldır. Preparatın yüksək qıcıqlandırıcı təsiri də vardır. Digər preparat, heksametilentetramindən, əsasən, sidikçıxancı yolların infeksiyaları zamanı istifadə edilir. Həm daxilə, həm də venadaxilinə təyin edilə bilər. Onun böyrəklərə güclü qıcıqlandırıcı təsiri vardır.Bu sıranın digər nümayəndəsi etanol da yüksək antimikrob təsirə malikdir. Ondan, əsasən, cərrahi sahənin işlənməsi və cərrahi alətlərin dezinfeksiyası məqsədilə istifadə edilir. Naşatır spirtindən cərrahların əlinin yuyulması, habelə tənəffüs mərkəzinin blokadası (süstləşməsi) zamanı onun reflektörü stimulyasiyasını törədən maddə kimi istifadə edilir. Salisil turşusu preparatlarından ("Salipod" döyənək leykoplastıri’, "Qalmanin” poroşoku", "Otinum" qulaq damcısı və s.) xaricə antiseptik, yayındırıcı, qıcıqlandırıcı və kerotolitik təsirə malik maddə kimi, benzoy turşusundan isə, mikrobəleyhinə və fungisid təsirli maddə kimi istifadə olunur. Bor turşusunun müxtəlif faizli sulu və spirtli məhlulundan konyuktivit, ekzema, dermatit, kolpit və digər mikrob etiologiyalı xəstəliklərin müalicə və profilaktikasında istifadə olunur.
Ağcaqayın qətranında mikrobəleyhinə, kerotoplastik, kerotolitik və qıcıqlandırıcı təsir vardır. Mikrob etiologiyalı müxtəlif dəri xəstəliklərinin və qoturluğun müalicəsində istifadə olunur. O, həmçinin, yaraların müalicəsində istifadə olunan Vişnevski, qoturluq və dərinin göbələk | xəstəliklərinin müalicəsində tətbiq olunan Vilkinson məlhəminin əsas tərkib hissəsidir. Digər preparat, ixtiolun tərkibində 10,5% kükürd vardır. Iltihabəleyhinə, yerli ağrıkəsici, qismən də antiseptik təsir xüsusiyyətinə malikdir. RafinəoJunmuş naftalan nefti, naftalan məlhəmi, naftalan nefti linimenti kimi dərman formalarının əsas tərkib komponenti olmaqla ekzema, neyrodermatit, furunkul, karbunkul kimi dəri xəstəlikləri, artrit, nevrit, nevralgiya, radikulit və s. kimi patoloji proseslər zamanı təyin edilir. Çökdürülmüş və təmizlənmiş kükürd 5-10 və 20% -li məlhəm, habelə poroşok şəklində seboreya, psoriaz və s. dəri xəstəliklərinin müalicəsində istifadə olunur. Təmizlənmiş kükürddə qurdəleyhinə təsir də vardır. Bu da enterobiozlann müalicəsi zamanı ondan istifadə etməyə imkan verir. Müvafiq məqsədlə, böyüklərə 5 gün müddətində gündə 3 dəfə olmaqla hər qəbulda 0,8-1 q, (uşaqlara isə 0,05 q dozada) 4 gün fasilo ilə 3-5 kurs müalicə təyin edilməlidir. Kurs müalicələri arası dövrlərdə xəstələrə axşamlar (1 stəkan suya 1/2 çay qaşığı NaHCo3 əlavə etməklə) imalə etmək lazımdır. Müalicə kursu müddətində xüsusi pəhriz tələb olunmur.

